
Umsögn um lagafrumvarp nr. 18 á 139. Löggjafarþmgi: Friðlýsing íslands fyrír 
kjarnorkuvopnum og bann við umferð kjarnorkuknúinna farartækja

í febrúar á síðasta ári bárust fregnir af árekstri tveggja kjamorkukafbáta á Atlantshafí. 
Betur fór þar en á horfðist, en var atburðurinn þörf áminning um þá hættu sem stafar 
af umferð kjamorkufleyja og hversu nálæg ógnin af kjamorkuslysum í heimshöfunum 
er. Ekki þarf að fjölyrða um hversu skaðlegt slys í Norðurhöfiim gæti reynst 
íslendingum og afkomu þeirra.

Að þessu tileftii minntu Samtök hernaðarandstæðinga á hið gamla baráttumál sitt að 
ísland og íslensk lögsaga yrði friðlýst hið fyrsta fyrir umferð og geymslu kjamavopna. 
Er það eitt brýnasta öryggis- og hagsmunamál þjóðarinnar.

Frumvarp það sem nú er lagt fram til umsagnar er í fullu samræmi við þessi 
baráttumál SHA, sem styðja markmið þess heilshugar. Samtökin visa í góða reynslu 
Nýja Sjálands af slíku banni og hljóta menn að horfa til þeirrar fyrirmyndar við 
lagasetningu þessa.

Þá táka SHA undir hvatningu Landssambands íslenskra útvegsmanna, sem brugðust 
við fregnunum af árekstrinum í febrúar í fyrra, með því að hvetja íslensk stjórnvöld til 
að beijast á alþjóðavettvangi fyrir alþjóðlegu banni við siglingum með kjamorkuvopn.

